
182 hitz

Iruñeko El Corte Ingles

 
Kontsumi ezazu, ongi pasatuko duzu eta! 

Eros ezazu, baita behar ez duzuna ere, eta gogotik gozatuko zara!Zatoz kontsumismoaren tenplura, estresa eta urduritasuna bota eginen dituzu eta!Erosten duzun bitartean zure barrena beteko duzu eta depresioa gainditu. Baina, sakelako sosak eta Visa txartela ederki hustu ondoren, auskalo nola sentituko zaren!Aurrerakoiak izan behar dugu. Iruñerriko lehengo 4-5 merkataritza gune erraldoi haiek ez ziren nahikoak; gehiago behar ziren oraindik!Saltoki handiei dagokienez, punta-puntakoak izan behar dugu. Argi eta garbi erakutsi behar dugu zer non erosi!Zatoz bertaraino zure auto pribatuan, nahiz eta zirkulazioa geldiarazi! Zatoz bertaraino zure automobil partikularrean, nahiz eta hiria pozoiz kutsatu! Ez erabili garraio publikorik, ez zaitez molestatu! Ez izan kirtena, erosoena zure beribila da eta! Ez gelditu barregarri!600 lanpostu berri baino gehiago sortuko ditugu, nahiz eta agian 2.000 baino gehiago galaraziko ditugun!Hornidura berri bat jarriko diogu zure hiriari, nahiz eta bi kale hipotekatu eta orube publiko handi bat interes pribatuen eskuetan utzi!Erosi ezazu lasai eta erruz, zoriontsua izanen zara-eta, nahiz eta, agian, gerora tamalgarri gertatu!Hitz batez, kontsumi ezazu eta kontsumi zaitez! 

